
Raad met jou rande

k het heelwat reaksie van lesers

gekry op my rubriek hier van

twee weke gelede: Sit 'n geld-

dokter se visitekaartjie in daar-
die Kerskous.

Maar laat my eers net toe om die sub-
redakteur wat die opskrif vir daardie ru-
briek geskryf het geluk te wens. Gelddok-
ter. Skerp. Ek oorweeg om dit sommer
my nuwe titel te maak, soos wat ‘n paar
lesers aanbeveel het.

Daarom wil hierdie “gelddokter” van-
dag die analogie van mediese welstand
teenoor finansiéle welvaart verder voer.

Ek meen daar is lekker raakpunte, wat
almal maklik sal verstaan.

Kies ’n gekwalifiseerde gelddokter
Eerstens, 'n vraag van ’n leser: “Hoe be-
sluit ek oor wie ek kan aanstel as my fi-
nansiéle beplanner?”

Net s00s wat jy jou dokter kies. As hy
of sy die titel “dokter” mag gebruik, weet
jy die persoon het die bewese kundig-
heid om jou medies te kan behandel. Ja,
ek weet nie almal is altyd eerlik nie, dis
maar die kans wat jy waag.

Jy vra dus maar vir vriende en familie
oor iemand met wie hulle tevrede was.

En as dinge skeefloop, weet jy dat jy 'n
professionele liggaam het waar jy kan
gaan kla en dat opgetree sal word teen
diegene wat nie die etiese kode en reéls
van die beroep nakom nie.

Dieselfde geld jou finansiéle beplanner.

My voorstel sou wees om uit te kyk vir
iemand met die betiteling CFP® (Certi-
fied Financial Planner® of dan gesertifi-
seerde finansiéle beplanner). Dan is jy
seker van die hoogste vlak van kundig-
heid.

Dit vereis ook lidmaatskap van die
Finansiéle Beplanningsinstituut (FPI), ‘n
professionele organisasie met reéls en
met ’n streng etiese kode en wat kan op-
tree teen lede wat nie daaraan voldoen
nie.

Ek weet ek sonder nou baie uit en dit
kan sekeres ongelukkig maak. My stand-
punt is bloot dat ons almal baie hard
daaraan moet werk om die finansiéle-
dienstebedryf te professionaliseer.

Hoekom kan almal dan nie maar mik

na die hoogste vlak van
kundigheid nie? Dis tog
die hoeksteen van goeie
diens aan kliénte.

'n Laaste punt hier-
oor net: Kies jy self aan
wie jy jou geldsake wil
toevertrou. Pasop as hy
of sy vir jou kies. Jy sien
tog nie dat 'n dokter
homself aan jou kom
afsmeer met allerhande
winskopies op medisy-
ne nie, of hoe?

Medisyne is 'n oplos-
sing vir 'n mediese pro-
bleem, nie noodwendig
die enigste nie. Net so is
finansiéle produkte 'n
oplossing vir ’n finansié-
le probleem, ook nie
noodwendig die enigste
nie.

En sonder om die
o probleem te identifi-
seer, is die kans goed
dat jy jou geld mors.

Welvaart kom nie oornag nie
Wat my bring by die tweede punt van-
dag. Die skep van welvaart is 'n langter-
mynkwaal wat vroeg hanteer moet word.
Ek sé “kwaal”, want min van ons word
gebore, of word selfs groot, met al die
welvaart wat ons vir onsself wil hé. En
dié wat nie iets daaraan doen nie, sal
nooit iets hé nie.

Daar is eenvoudig nie iets s00s 'n pille-
tjie wat vir jou oornag gaan welvaart
skep nie.

So, wat sé ek? Jy moet vroeg in jou le-
we begin spaar en jy moet volhou daar-
mee. Moenie oorhaastig wees nie. Moe-
nie jou laat mislei deur allerhande twak
van diegene wat net hul eie produkte
aan jou probeer afsmeer nie. Soos belé al
jou geld in die buiteland (in hul fondse,
natuurlik), want Suid-Afrika is gedoem.

Kry kundige raad. Maak 'n langtermyn-
plan. Hou daarby. Dit is regtig eenvoudig
as jy mooi daaroor dink.

Mense verloor geld deur kort-kort na
een of ander smous (buitelands of wie
00Kk) se stories oor hoé opbrengste te
luister. Die werklikheid is dat mense wat
uit een fonds skuif in *n ander gewoonlik
swakker vaar oor tyd as die fonds waar-
uit hulle geskuif het.

Dit gaan nie oor tydsberekening nie.

Dit gaan oor tyd in die mark.

Kyk na die meegaande grafiek. Dit is
die werklike opbrengskoers van 'n beleg-
ging gedoen in Ou Mutual se Max Invest-
ments dié tyd 11 jaar gelede in sy Wéreld-
wye Fonds. Daar is niks verder gedoen
nie, net gelos vir groei.

Die groei oor die termyn was gemid-
deld 15,12% per jaar. Teenoor inflasie van
5,07% gemiddeld per jaar. Deur net te
luister na sy “gelddokter” het die per-
soon 10% groei per jaar beter as inflasie
presteer. Anders gestel, ryker geword.

